
ᑯᑕᑭᔭᐣ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᐣ

ᑫᑯᓀᐣ ᑐᐦᑲᐣ ᐧᐃᒋᐦᐃᐧᐁᐧᐃᓇᐣ ᐁᑕᐧᑲᑭᐣ?

ᓂᑲᐣ ᑲᐅᓇᑌᐠ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᐣ

ᐁᐧᑲ ᐊᒥ ᐅᐧᐁ ᐃᐡᑯᓄᐧᐃᐣ ᑭᐃᓇᒋᑲᑌ ᒋᐅᒋ ᐧᐃᒋᐦᐃᐧᐁᓭᐠ ᑲᐃᔑᓇᐧᐊᐸᒥᑎᒪᑲᑭᐣ ᒋᑭᐃᔑ ᐃᐡᑯᓄᐧᐃᐦᐃᐧᑕᐸᐣ ᒋᐊᓂᑲᐡᑭᑐᐧᐊᐨ ᐊᓄᑭᐧᐃᓇᐣ ᒥᓇ ᐱᑯ 
ᑲᐧᐃᑭᑫᑕᒧᐧᐊᐨ ᒥᓇ ᒋᑭᐊᓂᓇᑲᒋᑐᐧᐊᐸᐣ ᐊᓄᑭᐧᐃᓇᐣ ᑲᓇᓇᑐᑕᓇᒧᐧᐊᐨ. ᐅᒪ ᐅᑲᐅᒋᐧᐃᒋᐦᐃᑯᓇᐧᐊ ᑲᐧᐃ ᐅᑕᐱᓇᒧᐧᐊᐨ ᐅᐧᐁ ᑐᑲᐣ ᐃᐡᑯᓄᐧᐃᓂ ᒋᐊᓂ 
ᑌᐱᓇᒧᐧᐊᐨ ᑲᐡᑭᐦᐅᐧᐃᓇᐣ ᒥᓇ ᒋᐊᓂ ᐧᑲᔭᒋᐧᐊᐨ ᐊᓄᑭᐦᐃᐧᐁᐧᐃᓂᐠ ᑲᐊᓂ ᐱᒥᐃᐡᑯᓄᐧᐃᐦᐃᐧᑕ.

ᐅᓄᐧᐁᓂᐧᐊᐣ ᐃᐡᑯᓄᐧᐃᓇᐣ ᐊᑯᓇᐠ 40 ᑕᓱᐱᒥᑯᓇᑲ ᐱᒥᐃᐡᑯᓄᐧᐃᐦᐊᐧᐊᐠ ᐁᐧᑲ ᐊᔑᐨ ᒪᒋᑕᐧᐃᐣ ᐯᔑᐠ ᑲᐃᔑᓂᑲᑌᐠ ᐃᒪ ᐱᑯ ᑫᒋᐧᐊᐠ ᐱᒋ ᐃᐡᑯᓄᐧᐃᑲᒥᑯᐠ 
ᑲᑕᔑ ᐃᐡᑯᓄᐧᐃᐦᐃᐧᑕ, ᐊᔭᐧᑲᒥᓯᐧᐃ ᐃᐡᑯᓄᐧᐃᓇᐡ ᒥᓇ ᐊᑯᓇᐠ 8 ᑕᓱᐱᒥᑯᓇᑲ ᒋᐊᑕᐧᐃ ᐊᔭᐧᐊᐨ ᐊᓄᑭᐧᐃᑲᒥᑯᐠ. ᐃᓂᐧᐁᓂᐧᐊᐣ ᒥᓇ ᐸᑭᑎᓂᑲᑌᐧᐊᐣ ᑐᑲᐣ 
ᐧᑲᔭᒋᐧᐃᐣ, ᐊᓄᑭᐦᐃᑯᐧᐃᓂᐠ ᑫᐊᓂᔑᐧᑲᔭᒋᓇᓄᐧᐊᐠ ᒥᓇ ᑭᐧᐁᐃᐡᑯᓄᐧᐃᓇᐣ.

ᑲᐧᐃᐣ ᐊᑭᑕᒪᐧᐊᓯᐣ ᐊᐧᐃᔭ ᑲᐧᐃᐅᑕᐱᓇᐠ ᐅᐧᐁ ᓂᑲᐣ ᑲᐅᓇᑌᐠ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᐣ. ᐁᐧᑲ ᒥᓇ ᑕᑭᑎᐸᐦᐃᑫᑕᒪᐧᐊᐧᐊᐠ ᒪᓯᓇᐦᐃᑲᓇᐣ, ᐊᔭᐧᑲᒥᓯᐧᐃᓂᐠ 
ᐊᐸᒋᒋᑲᓇᐣ ᒥᓇ ᐊᓄᑭᐧᐃ ᐊᐸᒋᒋᑲᓇᐣ.

ᐊᐧᐁᓀᐣ ᐅᐧᐁᓂ ᑫᑭᐅᑕᐱᓇᑭᐸᐣ?

ᐁᐧᑲ ᐅᐧᐁ ᓂᑲᐣ ᑲᐅᓇᑌᐠ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᐣ ᐱᑯ ᐊᐧᐁᓀᓇᐠ ᐅᑕᑭᐅᑕᐱᓇᓇᐧᐊ ᑐᑲᐣ ᐃᑭᐧᐁᓂᐧᐊᐠ

ᓂᔓᔕᑊ ᐊᐱᒋᐧᐃᐣ ᑲᑭᑭᔑᑐᐧᐊᐨ
ᐧᐃᐸᐨ ᑲᑭᓄᑌᐳᓂᑐᐧᐊᐨ ᐅᑎᐡᑯᓄᐧᐃᓂᐧᐊ
ᐁᑲ ᑲᐅᑕᓄᑭᐧᐃᓂᐨ ᐁᑲ ᓇᐱᐨ ᑲᐅᑕᓄᑭᐧᐃᓂᐧᐊᐨ ᐅᐡᑲᑎᓴᐠ ᒥᓇ ᑭᒋᐦᐊᐠ
ᑲᐧᐃᑯᐱᑐᐧᐊᐨ ᐅᐢᑎᐧᑲᓀᓯᒪᓯᓇᐃᑲᓂ ᒥᓇ ᐁᑲ ᑲᑭᐧᐃᑯᐱᑐᐧᐊᐨ ᐅᐢᑎᐧᑲᓀᓯᒪᓯᓇᐃᑲᓂ
ᑲᐊᓂᔑᓂᓂᐧᐃᐧᐊᐨ
ᑲᐱᐅᐡᑭ ᑕᑯᔑᓄᐧᐊᐨ ᐅᒪ ᑲᓇᑕ ᐊᐦᑭᐠ

ᐧᐃᑕᒪᑫᐧᐃᐣ ᐁᐡᑲᑦ ᑭᐅᓇᒋᑲᑌᐧᐊᐣ ᐊᐧᐁᓀᓇᐠ ᑲᐃᓀᑕᑯᓯᐧᐊᐨ ᐅᒪ ᒋᐅᒋ ᐧᐃᒋᐦᐃᐧᑕ

ᐊᓂᐣ ᓇᐣᑕ ᐊᐣᑎ ᑫᑭᐅᑎᓇᒪᐸᐣ ᐧᐃᐅᑕᐱᓇᒪᐣ ᐅᐧᐁ ᓂᑲᐣ ᑲᐅᓇᑌᐠ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᐣ?

ᐅᓄᐧᐁᓂᐧᐊᐣ ᓂᑲᐣ ᑲᐅᓇᑌᑭᐣ ᐊᓄᑭᐦᐃᐧᐁᐧᐃ ᐃᐡᑯᓄᐧᐃᓇᐣ ᐱᑯ ᐊᐣᑎ ᐅᒋᐸᑭᑎᓂᑲᑌᐧᐊᐣ (ᑭᒋᐃᐡᑯᓄᐧᐃᑲᒥᑯᐣ, ᐊᓄᑭᐧᐃ ᐃᐡᑯᓄᐧᐃᓇᐣ ᑲᐱᒥᐧᐃᑐᐧᐊᐨ, 
ᑕᔑᑫᐧᐃᓂᐠ ᑲᐅᒋᐱᒥᐧᐃᒋᑲᑌᑭᐣ ᐧᐃᒋᐦᐃᐧᐁᐧᐃᓇᐣ) ᐱᑯ ᐊᔭᐱ ᑲᐱᒥᐊᐦᑭᐧᐊᐠ. ᑭᐡᐱᐣ ᐊᐧᐃᔭ ᐧᐃᐅᑕᐱᓇᐠ ᐅᐧᐁᓂ ᐧᐁᑎ ᐱᑯ ᑭᑕᐃᔑ ᑲᐧᑫᐧᑌᓇᐧᐊ ᒪᔭᑦ ᑲᐅᒋ 
ᐱᒥᐧᐃᒋᑲᑌᑭᐣ ᐊᓄᑭᐦᐃᐧᐁ ᐧᐃᒋᐦᐃᐧᐁᐧᐃᓇᐣ. ᓇᓇᑕᐧᐃᑭᑫᑕᐣ ᑭᐡᐱᐣ ᐊᔭᐧᑫᐣ ᐅᐧᐁ ᑐᑲᐣ ᐧᐃᒋᐦᐃᐧᐁᐧᐃᐣ ᐧᐁᑎ ᐅᑭᒪᐅᓂᐠ ᒪᓯᓇᐦᐃᑫᐧᐃᑲᒥᑯᐠ.

